
Nimewo 110 

 

 

 

D E K R È  E G Z E K I T I F 

 

 
KREYASYON PWOGRAM POU REDRÈSMAN MOHAWK VALLEY AK 

UPSTATE APRE INONDASYON 2013 LA 

 

 

ALÒSKE, nan dat 27 jen 2013 ak pwolonjman pou peryòd annaprè, siklòn vyolan ak 
inondasyon ki te koupe transpò ak sèvis piblik, te menase sistèm sante ak sekirite piblik, 
pwopriyete prive ak piblik ki kraze tankou kay, apatman ak biznis, pye bwa ki tonbe nan dlo epi 
kraze ak wout inonde nan Konte Broome, Chenango, Clinton, Delaware, Essex, Franklin, 
Herkimer, Madison, Montgomery, Niagara, Oneida, Otsego, Tioga, Schoharie, St. Lawrence ak 
Warren; epi  

 

ALÒSKE, nan dat 28 jen 2013 mwen te pibliye Dekrè Egzekitif Nimewo 103 pou deklare 
yon eta dijans nan Konte Broome, Chenango, Clinton, Delaware, Essex, Franklin, Herkimer, 
Madison, Montgomery, Oneida, Otsego, Tioga, Schoharie, St. Lawrence ak Warren; epi  

ALÒSKE, nan dat 5 jiyè 2013, mwen te pibliye Dekrè Egzekitif Nimewo 108, pou 
amande Dekrè Egzekitif Nimewo 103 pou deklare yon eta dijans nan Konte Niagara; epi  

 

ALÒSKE, inondasyon ak domaj ki te rive nan siklòn sa yo koze difikilte pèsonèl, 
deplasman fanmi, san bliye fanmi agrikiltè; epi 

 

ALÒSKE, nan dat 10 jiyè 2013, mwen te prezante yon demann fòmèl pou yon 
Deklarasyon Eta Dijans pou bay Eta New York Asistans Piblik ak Endividyèl Ajans Jesyon Ijans 
Federal la (Federal Emergency Management Agency (“FEMA”) Public and Individual 
Assistance); epi 

 

ALÒSKE, nan dat 12 jiyè 2013, FEMA te apwouve demann Asistans Piblik la pou douz 
konte: Allegany, Chenango, Cortland, Delaware, Franklin, Herkimer, Madison, Montgomery, 
Niagara, Oneida, Otsego, ak Warren; epi 

 

ALÒSKE, gen lòt idantifikasyon ki gen dwa fèt si Eta a mande sa epi yo garanti sou baz 
rezilta lòt evalyasyon domaj; epi 

 

ALÒSKE, nan 15 jiyè 2013, FEMA te fòmèlman refize demann Eta a pou Asistans 
Endividyèl; epi 

 

ALÒSKE, endividi, fanmi, pwopriyetè biznis, ak agrikiltè ki te viktim bezwen èd pou 
reparasyon, ranplasman ak rekonstwiksyon kay, biznis, ak pwopriyete komèyal ki kraze, pou 
reparasyon ouben ranplasmsan ekipman ak envantè ti biznis ki pèdi, ak pou reyablitasyon 
bilding agrikòl ak ranplasman zouti ak ekipman pèmanan, ak tou pou lòt bezwen fon woulman 
imedya agrikiltè genyen; epi  

 

ALÒSKE, nan dat 29 mas 2013, yon apwopriyasyon Fon Eta pou ijans te vin yon lwa; 

 

KOUNYE A, KIDONK, MWEN, ANDREW M. CUOMO, Gouvènè Eta New York, akòz 
otorite Konstitisyon an ak Lwa Eta New York ban mwen, òdone sa ki endike anba la a: 

 

A. Kreyasyon Pwogram Redrèsman Mohawk Valley ak Upstate apre Inondasyon 2013 
(“Pwogram” Redrèsman), kap plase anba administrasyon Divizyon Lojman ak 
Reyamenajman Kominotè ansanm ak Depatman Sekirite Enteryè ak Ijans Eta New 
York, ak Depatman Agrikilti ak Mache Eta New York.   

B. Pwogram Redrèsman an pral bay asistans redrèsman pou viktim siklòn ak 
inondasyon epi repare domaj ki pa kouvri ak asirans nan byen pwopriyetè kay, 
pwopriyetè ti biznis ak agrikiltè nan konte ki pi frape yo: Herkimer, Madison, 
Montgomery, Niagara ak Oneida (“Konte Designated yo”). 

C. Chak nan Konte Idantifye yo pral defini yon Zòn Rekonstriksyon Kominotè 
(Community Reconstruction Zone, “CRZ”), epi alokasyon fon CRZ pral fèt pou chak 
konte, sou baz evalyasyon domaj aktyèl yo. 

D. Finansman pral disponib pou sibvansyon pou pwopriyetè kay, pwopriyetè ti biznis, ak 
agrikiltè ouben operasyon agrikòl nan Konte Idantifye yo. 

 
 
 

F È T anba siyati mwen ak So Prive Eta a 

nan Vil Albany nan 

disetyèm jou mwa jiyè nan 

ane de mil trèz. 

 

 

GOUVÈNÈ A 

 

Sekretè Gouvènè a 

 


